ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

«____»___________2017թ. N         - Ա

«ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ

Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 35-րդ հոդվածի և 67-րդ հոդվածի 1-ին կետի «է» ենթակետի պահանջները՝ Հայաստանի Հանրապետության կառավարությունը ո ր ո շ ու մ  է.
1. «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքով նախատեսված «Որակի ենթակառուցվածքների բարեփոխում» ծրագրի (հավելված 1-ի բաժին` 04, խումբ` 01, դաս` 01, ծրագիր` 12) շրջանակներում «Չափագիտության ազգային ինստիտուտ» ՓԲԸ-ի կողմից ձեռք բերված լաբորատոր սարքավորումները և համակարգերը (այսուհետ՝ գույք)՝ 84918.0 հազար դրամ ձեռքբերման արժեքով՝ համաձայն հավելվածի, ներդնել «Չափագիտության ազգային ինստիտուտ» փակ բաժնետիրական ընկերության կանոնադրական կապիտալում` այդ գույքի արժեքի չափով` Հայաստանի Հանրապետության օրենսդրությամբ սահմանված կարգով ավելացնելով ընկերության կանոնադրական կապիտալը՝ լրացուցիչ հասարակ (սովորական) բաժնետոմսեր թողարկելու և Հայաստանի Հանրապետության օգտին տեղաբաշխելու միջոցով:
2. Հայաստանի Հանրապետության տնտեսական զարգացման և ներդրումների նախարարին` Հայաստանի Հանրապետության օրենքով սահմանված կարգով ապահովել սույն որոշման 1-ին կետում նշված գույքի ներդրումը «Չափագիտության ազգային ինստիտուտ» փակ բաժնետիրական ընկերության կանոնադրական կապիտալում և կանոնադրական կապիտալի փոփոխմամբ պայմանավորված կանոնադրության փոփոխության պետական գրանցումը՝ կանոնադրական կապիտալի փոփոխության հետ կապված ծախսերը իրականացնելով «Չափագիտության ազգային ինստիտուտ» փակ բաժնետիրական ընկերության միջոցների հաշվին:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                              

                   ՎԱՐՉԱՊԵՏ





      ԿԱՐԵՆ ԿԱՐԱՊԵՏՅԱՆ


    Հավելված 
ՀՀ կառավարության 2017թ․
____________    ______ - ի  N ______ -Ա որոշման

ՑԱՆԿ
«ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ»  ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՈՒՄ ՆԵՐԴՐՎՈՂ ԼԱԲՈՐԱՏՈՐ ՍԱՐՔԱՎՈՐՈՒՄՆԵՐԻ ԵՎ ՀԱՄԱԿԱՐԳԵՐԻ
	 
	Սարքավորումների անվանումները
	Գինը
(հազար դրամ)

	1
	Ջրաչափերի ստուգաչափման ստենդի արդիականացման համար նախատեսված համապատասխան չափման գործիքների և սարքերի հավաքածու
	9864.5

	2
	Իոնիզացիոն չափումների լաբորատոր սարքավորումներ
	38828.5

	
	այդ թվում`
	

	
	Էլեկտրամագնիսական ճառագայթման չափիչ
	1024.8

	
	Երկտեղանոց ջերմակարգավորիչ
	3348.5

	
	Հիդրոմխոցային մանոմետր
	2486.7

	
	Իոնիզացիոն ճառագայթման չափումների  լաբորատորիայի վերազինման նպատակով սպեկտրաչափերի հավաքածու
	31968.5

	3
	Ռադիոէլեկտրոնային չափիչների հավաքածու
	17950.0


	4
	Գազաբաշխիչ աշտարակների (ԱԳԼՃԿ) ստուգաչափման շարժական լաբորատորիա
	10300.0

	5
	Համալիր՝ բարձր ջերմաստիճանային ջերմային չափումների համար և  ստուգաչափման գազային խառնուրդներ
	7975.0

	
	այդ թվում`
	

	
	Համալիր բարձր ջերմաստիճանային ջերմային չափումների համար     
	6980.0

	
	Ստուգաչհափման գազային Խառնուրդներ
	995.0

	ԸՆԴԱՄԵՆԸ
	84918.0


ՀԻՄՆԱՎՈՐՈՒՄ 
««ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Ներկայացվող նախագիծն ուղղված է պետական գույքի կառավարման ու օգտագործման արդյունավետության բարձրացմանը։
ՀՀ 2016 թվականների պետական բյուջեի մասին Հայաստանի Հանրապետության օրենքով նախատեսված «Որակի ենթակառուցվածքների բարեփոխում» ծրագրի շրջանակներում որպես դրամաշնորհ տրամադրված միջոցների հաշվին 100% պետական մասնակցությամբ «Չափագիտության ազգային ինստիտուտ» ՓԲԸ-ի կողմից ձեռք են բերվել լաբորատոր սարքավորումներ և համակարգեր՝ 84918.0 հազար դրամ արժեքով, որոնք շահագործվում են ընկերության կողմից։ Լաբորատոր սարքավորումները և համակարգերը ձեռք են բերվել «Գնումների մասին» ՀՀ օրենքով սահմանված մրցութային ընթացակարգերին համապատասխան։ Ձեռք բերված սարքավորումների կառավարումն ու օգտագործումն իրականացնելու նպատակով դրանք նպատակահարմար է ներդնել «Չափագիտության ազգային ինստիտուտ» փակ բաժնետիրական ընկերության կանոնադրական կապիտալում ձեռք բերման արժեքով։

Արդյունքում ընկերության պետական բաժնեմասի արժեքը կավելանա 84918.0 հազար դրամով։

ՏԵՂԵԿԱՆՔ
 ««ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
««Չափագիտության ազգային ինստիտուտ» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք

 ««ՉԱՓԱԳԻՏՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Չափագիտության ազգային ինստիտուտ» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշումն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի և եկամուտների էական ավելացում կամ նվազեցում չի նախատեսվում:
ԱՄՓՈՓԱԹԵՐԹ
««Չափագիտության ազգային ինստիտուտ» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	Հ/Հ
	Առարկության, առաջարկության հեղինակը (դիտողության, առաջարկության ստացման ամսաթիվը)

	Առարկության, առաջարկության բովանդակությունը
	Եզրակացություն

	1.
	ՀՀ ֆինանսների նախարարության 03.03.2017թ.

N 01.1/83-5/3610-17 գրություն

	ՀՀ կառավարության որոշման նախագծի վերաբերյալ առաջարկություններ չունենք:
	

	2.
	ՀՀ կառավարությանն առընթեր պետական գույքի կառավարման վարչության 03.03.2017թ.

N 01/13.23/1303-17 գրություն
	ՀՀ կառավարության որոշման նախագծի վերաբերյալ սկզբունքաին առարկություններ չկան:

Միաժամանակ առաջարկում ենք նախագծի 1-ին կետում «համակարգերը» բառից հետո լրացնել «(այսուհետ՝ գույք)» բառերը, իսկ 2-րդ կետը շարադրել հետևյալ խմբագրությամբ՝

«2. Հայաստանի Հանրապետության տնտեսական զարգացման և ներդրումների նախարարին` Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված գույքի ներդրումը «Չափագիտության ազգային ինստիտուտ» փակ բաժնետիրական ընկերության կանոնադրական կապիտալում և  կանոնադրական  կապիտալի փոփոխմամբ պայմանավորված կանոնադրության փոփոխության գրանցումը:»:
	Ընդունվել է, կատարվել է համապատասխան փոփոխություն։

Ընդունվել է, կատարվել է համապատասխան փոփոխություն։

	3.
	ՀՀ արդարադատության նախարարության 13.03.2017թ.

N 01/19.2/3768-17 գրություն
	1.Նախագծի նախաբանում «մասի» բառը փոխարինել «կետի» բառով` համապատասխանեցնելով «Բաժնետիրական ընկերությունների մասին» Հայաստանի Հանրապետության օրենքի դրույթներին, որոնց համաձայն 67-րդ հոդվածը կազմված է կետերից և ենթակետերից:

2.Նախագծի 2-րդ կետում «օրենսդրությամբ» բառը փոխարինել «օրենքով» ձևակերպմամբ` համաձայն «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին մասին» Հայաստանի Հանրապետության օրենքի պահանջների:


	Ընդունվել է, կատարվել է համապատասխան փոփոխություն։

Ընդունվել է, կատարվել է համապատասխան փոփոխություն։


ՀՀ ՏՆՏԵՍԱԿԱՆ ԶԱՐԳԱՑՄԱՆ ԵՎ
           ՆԵՐԴՐՈՒՄՆԵՐԻ ՆԱԽԱՐԱՐ

